
Predmet: Efikasnost sudstva/rješavanje dužničko-povjerilačkih odnosa  

 
Poštovani, 

Cijeneći trenutnu tešku situaciju u privredi, utjecaj finansijske situacije na privredne tokove i likvidnost
privrednih subjekata, kao i veoma zabrinjavajuće pokazatelje o broju neriješenih predmeta iz dužničko-
povjerilačkih odnosa, Privredna komora Kantona Sarajevo je odlučila pokrenuti određene aktivnosti kako bi se 
ovi problemi počeli rješavati. Jedna od tih aktivnosti je anketiranje članova Komore na osnovu kojeg je 
sačinjena Informacija o pokazateljima efikasnosti sudstva/rješavanje dužničko-povjerilačkih odnosa. U 
rezultatima ankete došlo se do značajnih podataka koji su prezentirani na okruglom stolu održanom 24. aprila 
2013. godine u prostorijama Komore, kojem su, pored članova Komore,  prisustvovali predstavnici državnih, 
federalnih i kantonalnih organa vlasti, nevladinih i međunarodnih organizacija, drugih komora u BiH i mediji.  
Zapažanja diskutanata uglavnom su se odnosila na loš poslovni ambijent, neusklađenost procesnih i 
materijalnih propisa, nepoštivanje odredbi Zakona o parničnom i izvršnom postupku, nemogućnost naplate 
potraživanja unatoč predočenju izvršnih isprava, ali i brojne druge prepreke. Ukazano je na razliku u dužini
trajanja postupaka, kako između sudova na federalnom nivou tako i u odnosu na RS, blokiranje žiro računa 
tuženog, izigravanje zakona od strane izvšenika, nemogućnost realizacije sudske zapljene imovine izvršenika,
promjene sudija u pojedinim predmetima, nepotrebno prolongiranje ročišta, nemogućnost dobijanja podataka o 
ostavinskom postupku, previsoke sudske takse, kao i brojne druge  prepreke. Kao jedno od rješenja poslovni 
sektor predlaže osnivanje posebnih trgovačkih ili privrednih sudova, gdje bi se rješavali isključivo sporovi u 
oblasti realnog sektora. Također, potrebno je izvršiti izmjene propisa iz parničnog i izvršnog postupka, 
omogućiti naplatu takse nakon okončanja spora, uvesti posebne naknade za hitne sporove, ali i povećati 
efikasnost naplate potraživanja, uvođenjem neizmirenih obaveza u registre novčanih kazni sa svim 
posljedicama koje iz toga proističu.  
Kako bi se navedeni problemi u cijelosti sagledali, jedan od zaključaka skupa je da se, u saradnji sa nadležnim 
institucijama, kako na nivou Kantona Sarajevo tako i na višim nivoima, održi sveobuhvatnija rasprava. 
Nadamo se da ćete sa svoje strane učiniti sve kako bi se ova aktivnost nastavila i pronašla odgovarajuća 
rješenja. 
 

S poštovanjem, 
 
PREDSJEDNIK 

 
Kemal Grebo, dipl.oec. 




